
Dikjarazzjoni bil-miktub dwar l-istabbiliment ta’ rotot tat-trasport fir-reġjuni iżolati 

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-istrateġija għar-reġjun tal-Baħar Baltiku tirrikonoxxi li l-Istati Membri tal-Unjoni 
Ewropea ta' dan ir-reġjun huma ferm iżolati mill-bqija tal-Unjoni fl-oqsma tal-enerġija u 
tat-trasport u li għandhom l-iktar livelli baxxi ta' aċċessibilità tal-Unjoni, f’dawk li huma 
konnessjonijiet kemm interni kif ukoll esterni,

B. billi l-kriżi reċenti tat-trasport bl-ajru dovuta għall-isbroffar tal-vulkan fl-Islanda lill-
abitanti tal-pajjiżi li jinsabu fuq il-Baħar Baltiku qatgħethom kompletament mill-parti 
tal-punent tal-Ewropa, minħabba l-iżvilupp inadegwat tal-infrastrutturi tat-trasport bil-
ferrovija, u billi, kuntrarjament għall-Istati Membri l-oħra tal-Unjoni, ir-reġjun tal-Baħar 
Baltiku m'għandu l-ebda soluzzjoni oħra għat-trasport tal-passiġġieri u tal-merkanzija, 

C. billi l-implimentazzjoni tal-proġetti ppjanati għar-rotot ta' trasport tkun tippermetti li tiġi 
ggarantita b'mod effikaċi ċ-ċirkulazzjoni tal-persuni u tal-merkanzija bejn ir-reġjuni l-
iktar iżolati u l-Ewropa tal-Punent, billi r-reġjun Baltiku jsir iktar attraenti u iktar 
aċċessibbli u b’hekk l-iżvilupp tal-ekonomija u tat-turiżmu ta' dan ir-reġjun jiġi 
inkoraġġut,

D. billi t-trasport bil-ferrovija huwa iktar ekoloġiku u iktar nadif mit-trasport bit-triq, u 
barra minn hekk, l-iżvilupp tal-infrastrutturi ferrovjarji jnaqqas l-ammont ta' karozzi fit-
toroq kif ukoll ir-rata ta' inċidenti,

1. Huwa tal-fehma li wasal il-waqt li jiġu implimentati l-objettivi ffissati fl-istrateġija għall-
Baħar Baltiku, b'mod partikolari billi jiġu żviluppati l-infrastrutturi ferrovjarji fir-reġjun 
Baltiku, peress li r-reġjun għandu l-infrastrutturi ta' trasport l-inqas żviluppati fl-Unjoni;

2. Iħeġġeġ lill-Kummissjoni biex tieħu l-miżuri kollha meħtieġa biex tiżgura l-
implimentazzjoni tal-proġetti ta’ infrastruttura ta’ trasport li ngħataw prijorità u l-
allokazzjoni tal-finanzjament meħtieġ għal dawn il-proġetti, u biex tikkoopera b’mod 
kostruttiv mal-istituzzjonijiet kompetenti tal-Istati Membri li qegħdin jipparteċipaw 
sabiex ikun żgurat li l-implimentazzjoni tkompli skont l-iskeda;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Kunsill, kif ukoll lill-parlamenti u lill-
gvernijiet tal-Istati Membri.


